
EXIT-koarttat 
 

Oahpaheaddji galgá veahkehit ja doarjut ohppiid sin oahppamis ja progrešuvnnas. EXIT-koarttat leat 

jurddašuvvon oassin máŋga eará árvvoštallanstrategiijain, ja sáhttet leat dađistaga árvvoštallanbargui ávkin 

ja veahkkin.  

EXIT-koarttaid sáhttá geavahit loahpas muhtun oahppanáigodagas/bottus, ja dat sáhttet čájehit maid 

oahppit leat ádden ja maid sii jurddašit fáttá ektui. Dán láhkai sáhttet EXIT-koarttat leat ávkin ohppiide 

iežaset árvvoštallamii maiddái.  

Koarttaide čálát gažaldagaid maid birra don háliidat oahppit galget reflekteret/jurddašit. EXIT-koarttat leat 

njuovžilat dán dáfus ahte daidda sáhttá čállit gažaldagaid sosiála máhtu birra, jurddašit ja vuođustit, etihka 

birra, fáttá dovdomearkkaid, guoddevašvuođa, demokratiija, fáktádieđuid, čoahkkáigeassit, bájuhit (gjengi) 

ja ollu eará. EXIT-koarttaid sáhtát ráhkadit iešguđet sturrodagas.  

Vástádusat mat bohtet ovdan sáhttet muhtun muddui duođaštit ja čájehit man muddui, ja leatgo oahppit 

ádden ja olahan oahppoulbmiliid. Dat sáhttet leat ávkin nuppi oahpahusbottu plánemii.  

